
Bosanska Krupa,decembra  2011 .godine

Na osnovu ovlaštenja predviđenih članom 31.stav 1. Zakona o sudovima u Federaciji BiH („Službene novineF BiH“ broj: 38/05, 22/06 i 63/10) i člana 8. tačka j.) Pravilnika o unutrašnjem sudskom poslovanju („Službeni glasnik BiH“ broj: 57/08, 70/09, 13/10 i 31/11), predsjednik Općinskog suda u Bosanskoj Krupi je dana 12.decembra 2011.godine  propisao:

K U Ć N I    R E D

u 

zgradi Općinskog suda u Bosanskoj Krupi 
(u zgradi u Bosanskoj Krupi i prostorijama Odjeljenja izvan sjedišta suda u Bužimu)
1.  OPŠTE ODREDBE

1.1. Kućnim redom u zgradi Općinskog suda u Bosanskoj Krupi (u zgradi u Bosanskoj Krupi i prostorijama Odjeljenja izvan sjedišta suda u Bužimu (u daljem tekstu: Kućni red) uređuje se način korištenja radnih i drugih prostorija u zgradi Općinskog suda u Bosanskoj Krupi i prostorijama Odjeljenja izvan sjedišta suda u Bužimu (u daljem tekstu: Sud), prijem i zadržavanje u zgradi, pravila ponašanja, odjevanja i boravka u zgradi Suda, mjere za održavanje reda i čistoće, kao i mjere potrebne za bezbjednost prostorija i za čuvanje imovine Suda.
1.2. Kućni red se propisuje radi stvaranja optimalnih uslova za rad sudija, sudskog stručnog saradnika i sudskog osoblja (u daljem tekstu: zaposleni), a u cilju  što lakšeg pristupa građana sudu u ostvarivanju njihovih prava.

1.3. Odredbe Kućnog reda su obavezujuće za sve koji su zaposleni i rade u Općinskom sudu u Bosanskoj Krupi (u daljem tekstu: zaposleni), pripadnike Sudske policije, kao i stranke i posjetioce koji se nađu i borave u zgradi Općinskog suda u Bosanskoj Krupi i prosotorijama Odjeljenja izvan sjedišta suda u Bužimu.

1.4. Poslove održavanja reda u sudnici, sudskoj zgradi i na prostoru oko nje, te zaštite i sigurnosti sudske zgrade i svih zaposlenih, vrši Sudska policija Federacije BiH u skladu sa  Zakonom o sudskoj policiji F BiH.. 

1.5. Predsjednik Suda vrši nadzor na provođenjem Kućnog reda i nalaže mjere za otklanjanje uočenih nedostataka.

2. NAČIN  KORIŠTENJA  RADNIH  I  DRUGIH  PROSTORIJA

2.1. Sudska zgrada Općinskog suda u Bosanskoj Krupi nalazi se u ulici Reis Džemaludina Čauševića broj 2. Zgrada ima 2 (dva) ulaza i  to glavni ulaz iz ulice Reis Džemaludina Čauševića, i sporedni ulaz iz ulice ZAVNOBiH-a.

2.2. Glavni ulaz  u zgradu suda u Bosanskoj Krupi koriste i zaposleni u Sudu, pripadnici Sudske policije, kao i stranke i posjetitelji.

2.3. Sporedni ulaz u zgradu Suda u Bosanskoj Krupi koriste samo zaposleni u Sudu, pripadnici Sudske policije, a ulaz se koristi i za uvođenje u zgradu lica lišenih slobode i lica dovedenih po naredbi o privođenju.
2.4. Iza zgrade Suda se nalazi manji parking prostor kojem imaju pristup: službena vozila pravosudnih organa, policije, zatvora i privatna vozila zaposlenih u Sudu.

2.5. Prostorije Odjeljenja izvan sjedišta suda u Bužimu, nalaze se na drugom spratu zgrade smještene u ulici Trg Alije Izetbegovića bb, u Bužimu. Kako je u zgradi smješteno više korisnika, zgrada ima zajednički glavni ulaz, dok prostorije koje korsti Sud zauzimaju drugi sprat zgrade, sa obje strane zajedničkog stubišta,  i imaju dva posebna unutrašnja ulaza koja povezuju skupine kancelarija.
2.6. Posebne unutrašnje ulaze Odjeljenja suda u Bužimu koriste i zaposleni u ovom Sudu, pripradnici Sudske policije, stranke i posjetioci.
2.7. Po završetku radnog vremena ulazi u zgradu Suda u Bosanskoj Krupi odnosno unutrašnji ulazi u prostorije Odjeljenja suda u Bužimu, se zaključavaju. Svi zaposleni su dužni da, prije izlaska iz zgrade, provjere da li su u njihovim radnim prostorijama zatvoreni prozori, ugašena svjetla, klima uređaji, računari i drugi električni uređaji i aparati. 
2.8. Prostorije u zgradi Suda, osim onih koje su namjenjene za boravak stranaka, njihovih punomoćnika i branilaca, zaključavaju se kada se u njima ne nalaze zaposleni. Sve prostorije imaju rezervne ključeve kojie se nalaze na mjestu koje odredi Predsjednik Općinskog suda u Bosanskoj Krupi (u daljem tekstu: Predsjednik).

2.9. Prostorije Suda koriste se prema određenoj namjeni, u skladu sa zakonom i važećim propisima, sa pažnjom dobrog domaćina. Dodjelu prostorija u sudskoj zgradi  vrši predsjednik Suda, u skladu sa namjenom prostorija. 
2.10. U sudnicama, sudskoj pisarnici i drugim prostorijama nije dozvoljeno obavljanje aktivnosti i držanje predmeta koji narušavaju dostojanstvo Suda i dovode u pitanje namjensko korištenje sudskog prostora, kao i sredstava Suda. Nije dozvoljena upotreba rešoa, plinskih aparata i drugih izvora plamena i toplote radi pripremanja toplih napitaka, izuzev u prostorijama posebno predviđenim za to, a po odluci Predsjednika.

2.11. Oglasna ploča u ovom Sudu služi isključivo za objavljivanje akata Suda. Na oglasne ploče i vrata prostorija ne mogu da se ističu privatni oglasi.

2.12. U sudsku zgradu zabranjeno je unositi  robu namjenjenu prodaji i uvoditi i unositi kućne ljubimce. 

2.13. U sudskoj zgradi i na prostoru oko nje, zabranjeno je držanje drugih stvari osim onih koje su u skladu sa namjenskim korištenjem zgrade. Zabranjeno je na zidovima, vratima i drugim dijelovima sudske zgrade isticati reklame, dekorativne ili druge predmete koji mijenjaju izgled zgrade ili koji mogu oštetiti zgradu ili povrijediti prolaznike.

3. SREDSTVA  RADA

3.1.   Zaposleni u ovom Sudu su obavezni da sredstva za rad i kancelarijski materijal koriste sa pažnjom dobrog domaćina, racionalno i u skladu sa uputstvom proizvođača. 
3.2. Nije dozvoljeno iznošenje pokretnih stari iz zgrade Suda i upotreba kancelarijskog materijala u privatne svrhe. Nije dozvoljena upotreba službenih vozila u privatne svrhe i službenih telefona za privatne pozive. Službeni automobili Suda mogu se koristiti na području teritorijalne nadležnosti Suda, a za područja izvan teritorijalne nadležnosti samo u posebnim okolnostma i uz odobrenje predsjednika Suda.
3.3. Zaposleni su obavezni da sekretaru Suda prijave svako oštećenje i kvar na imovini Suda.

3.4. Nije dozvoljena upotreba spoljnih nosača infomacija – CD, DVD, fleš memorija, spoljnih hard diskova i slično, na računarima umreženim u pravosudnu mrežu.

4. RADNO  VRIJEME
4.1.  Radno vrijeme Suda je od 07.30  do 16.00  sati i svi zaposleni su obavezni da ga poštuju.
4.2.  Pauza za odmor u toku radnog vremena traje u vremenu od 10.30 do 11.00 sati.

4.3. Zaposleni u Sudu su obavzni da se pridržavaju radnog vremena i da ga provode na svojim radnim mjestima, bez nepotrebnog zadržavanja u drugim prostorijama Suda.

4.4. Radi izlaska iz zgrade Suda u toku radnog vremena, zaposlenik je obavezan da se javi neposredno nadređenom, radi evidentiranja vremena odsustvovanja sa posla i eventualnog obezbjeđenja zamjene za obavljanje poslova  njegovog radnog mjesta.

4.5. Nakon radnog vremena u zgradi Suda se zadržavaju zaposleni koji u to vrijeme obavljaju svoje poslove (spremačica, pripadnici Sudske policije), a ostali zaposleni samo u skladu sa rasporedom dežurstva i/ili drugim vanrednim potrebama obavljanja posla. Za boravak u zgradi Suda izvan radnog vremena i neradnim danima, dopuštenje daje predsjednik Suda, uz obavještavanje sudske policije.

4.6. Sve rasprave se održavaju u okviru radnog vremena, osim kod sudija na krivičnom referatu u slučajevima predviđenim Zakonom o krivičnom postupku u FBiH. 
5. OPHOĐENJE ZAPOSLENIH SA STRANKAMA I DRUGIM LICIMA

5.1. Zaposleni u ovom Sudu su obavezni da se prema strankama i drugim licima koja pozvana ili nepozvana dolaze u sud ili prisustvuju izvođenju određenih radnji u toku sudskog postupka, postupaju profesionalno, nepristrasno, pristojno, poštivajući dostojanstvo osobe, vodeći računa da građanin što lakše pristupi sudu u ostvarenju svog prava pred pravosudnim organom.
5.2. Zaposleni su dužni jednako postupati prema svim građanima i ostalim zaposlenim, bez 

        diskriminacije ili povlašćivanja po bilo kom osnovu.
5.3. Zaposleni su dužni postupati s posebnom pažnjom prema osobama sa invaliditetom i drugim osobama sa posebnim potrebama.

6. MEĐUSOBNO  OPHOĐENJE  ZAPOSLENIH

6.1. Sudije, sudski stručni saradnik, državni službenici i namještenici obavezni su da u odnosima sa pretpostavljenim-podređenim i/ili drugim zaposlenim u ovom Sudu postupaju sa pažnjom i poštovanjem, pri tome da doprinose stalnom unapređenju profesionalnih odnosa i radne atmosfere i izbjegavaju radnje koje bi imale štetne posljedice po ugled Suda.
7. PONAŠANJE  STRANAKA  I  DRUGIH  LICA U ZGRADI SUDA

7.1. Stranke i lica koja pozvana ili nepozvana dolaze u Sud obavezni su da se pridržavaju Kućnog reda i da ne remete rad Suda. 
7.2. Lice koje ulazi u zgradu Suda dužno je portiru navesti razloge  posjete, navodeći osobu ili službu koju želi posjetiti. Ako se utvrdi da lice ne može ući u zgradu, Sudska policija će spriječiti njegov ulazak uz primjenu zakonskih ovlaštenja.
7.3. U sudsku zgradu nije dozvoljen ulazak licima koja su neprikladno obučena. Pod neprikladnom i nepristojnom odjećom smatra se dolazak u sudsku zgradu u neprimjereno kratkim suknjama, bluzama sa velikim dekolteom ili tankim bretelama , izrazito kratkim ili providnim bluzama, u kratkim pantalonama iznad koljena i majicama bez rukava, kao i obući koja je neprimjerena ulasku u zgradu (papuče, nanule, japanke i sl.).

7.4. U sudsku zgradu nije dozvoljen ulazak licima koja su u vidno alkoholiziramom stanju.

7.5. Nije dozvoljeno unošenje u zgradu bilo kakvih vrsta oružja, osim službenih oružja službenih lica i to samo kada su službena lica u pratnji dovedenog lica, dok su u drugim slučajevima dužni vatreno oružje odložiti u metalne pretince koji su smješteni u prostorijama Sudske policije.

U slučaju da lice koje ulazi u sudsku zgradu ima oružje, a nije službeno lice, dužno je da  

oružje preda Sudskoj policiji. Ovo oružje drži se u metalnim pretincima i vraća se licu 
koje ga je predalo kada napušta sudsku zgradu, ukoliko to lice posjeduje odobrenje za 

nošenje oružja.
7.6. Oružje u sudskoj zgradi mogu da nose samo pripadnici Sudske policije i zatvorski čuvari koji dovode okrivljene u zgradu.

7.7. Sva lica koja ulaze u sudsku zgradu dužna su da se podvrgnu protivdiverzionom pregledu i da na ulazu predaju oružje, oruđe i druge predmete podobne za napad i nanošenje tjelesnih povreda.
7.8. Sudski policajac je dužan da spriječi ulaz u sudsku zgradu svakom licu koje nosi oružje ili odbije da ga na ulazu preda, kao i svakom licu koje odbije da se povrgne protivdiverzionom pregledu.

7.9. Pronađeno skriveno oružje, zabranjeno oružje ili oružje bez urednih dokumenata, Sudska policija će zadržati zajedno sa osobom kod koga se nalazilo, te predati radnicima Ministarstva unutrašnjih polova.

7.10.   Svim licima koja ulaze u sudsku zgradu zabranjeno je unošenje paketa i drugih sličnih predmeta, osim onih koji su namjenjeni za službene potrebe.  Sudska policija je ovlaštena da zatraži obavještenje o sadržini paketa, a po potrebi mogu i da provjere njegovu sadržinu. Licu koje odbije da pokaže sadržinu paketa, uskratiće se ulazak u sudsku zgradu.

7.11.   U prostorijama Suda u kojima se vrši prijem stranaka, nije dozvoljeno konzumiranje hrane i pića.  

7.12.   U hodnicima sudske zgrade nije dozvoljeno pušenje kao ni konzumiranje hrane i alkoholnih pića.

7.13.   U zgradi Suda nije dozvoljena upotreba mobitela. Stranke svoje razgovore mobilnim telefonom obavljaju iskuljučivo ispred zgrade Suda.

7.14.   Nadzor nad kretanjem lica koji borave u sudskoj zgradi, u sigurnosnom smislu, vrše pripadnici Sudske policije, što podrazumjeva praćenje stanja ulaska, kretanja i izlaska iz zgrade Suda.
7.15.   Stranke i druga lica koja pozvana ili nepozvana dolaze u Sud ne smiju preduzimati bilo kakve radnje kojima se narušava mir u zgradi suda (preglasni razgovori, dovikivanje, svađa, galama, lupanje i sl.) ili da na drugi način ometa rad zaposlenih (ulazak u sudnice i kancelarije bez poziva odnosno odobrenja zaposlenog i sl.).

7.16.   Ukoliko stranka ili drugo lice narušava mir u Sudu ili na drugi način ometa rad sudija, sudskog stručnog saradnika i ostalih zaposlenih, pripradnici Sudske policije preduzeće mjere da to lice bude udaljeno iz zgrade Suda i procesuirano zbog nezakonitog ponašanja.
7.17.   Nije dozvoljeno zadržavanje stranaka i drugih lica koji se nalaze u sudskoj zgradi, nakon obavljenog posla odnosno završene rasprave zbog koje su došli u Sud. 
7.18.  Maloljetna lica ne mogu samostalno kao posjetioci ulaziti u službene prostorije Suda u cilju prisustvovanja raspravama, odnosno boraviti u prostorijama Suda ukoliko nisu učesnici u postupku.

7.19.   Osobe koje čine privatne posjete zaposlenima u Sudu, obavezne su se prijaviti  zaposleniku na recepciji radi dalje procedure. 
8.  ODJEVANJE  ZAPOSLENIH
8.1.  Svi zaposleni posjeduju identifikacijsku karticu koju su obavezni nositi u zgradi Suda            prilikom obavljanja redovnih poslova, a van sudske zgrade samo prilikom obavljanja          službenih poslova. 

8.2.  Zaposleni su obavezni da se odjevaju prikladno, na nčin kojim se čuva ugled Suda i lično dostojanstvo. O prikladnom odjevanju sudija i stručnog saradnika stara se predsjednik, dok se za ostale zasposlene stara sekretar  Suda. 

8.3.  Zaposleni u Sudu moraju biti odjeveni u:


- muškarci:  odjelo, košulja i kravata,


- žene:  suknje dužine minimalno do koljena ili pantalone klasičnog kroja i dužine i               
              gornje dijelove odjeće klasičnog kroja sa rukavima, od neprozirnog materijala i bez               
              dubokog dekoltea.

        Ako to zahtjevaju određene prilike, predsjednik može dozvoliti određena odstupanja. 

        Neprikladno odjeveni zaposlenici bit će udaljeni sa radnog mjesta uz odgovarajuće 

        mjere.

8.4.  Sudije i sudski stručni saradnik u toku suđenja na raspravama, pretresima i javnim         sjednicama, nose suduske toge. Toge se ne nose van prostorija Suda. O održavanju toga         (popravke, hemisjko čišćenje, ušivanje) stara se sudija. 
8.5.  O prikladnom odjevanju u sudnici stara se sudija koji vodi postupak i ovlašten je da          neprikladno odjevena lica udalji iz sudnice. 
9.  PRISUSTVOVANJE  RASPRAVAMA I 
ODRŽAVANJE REDA PRILIKOM SUĐENJA
9.1. Prije održavanja glavnog pretresa, odnosno glavne rasprave u slučaju kada javnost nije isključena, sudija odnosno sudski stručni saradnik određuje broj lica kojima se može dozvoliti ulazak u sudnicu, o čemu blagovremeno obavještava Sudsku policiju. 

9.2. Ukoliko  sudija odnosno sudski stručni saradnik ne postupi prema prethonoj tačci, u sudsku zgradu odnosno u sudnicu se može dozvoliti ulazak lica:

· bliža rodbina optuženog,

· bliža rodbina oštećenog,

· bliža rodbina stranaka,

· ovlašteni posmatrači,
· novinari,

· publika.

9.3. Nakon početka ročišta zabranjen je ulazak u sudnicu, osim po odobrenju sudije. 
9.4.  Sudija je dužan svoj ugled, ugled stranaka i drugih učesnika u postupku zaštititi od 
        uvreda, prijetnji i svakog drugog napada. 
9.5. Dužnost je sudije da se stara o održavanju reda u sudnici.

9.6. Sudija može u svakom trenutku pozvati sudsku policiju radi pretresanja prisutnih lica  ili radi održavanja reda u sudnici. 
9.7. Sudija može sudskoj policiji narediti da se iz sudnice udalje sva lica koja prisustvuju kao slušaoci, a ako se mjerama za održavanje reda ne može obezbjediti neometano održavanje rasprave.

10.  RAZGLEDANJE  SPISA  PREDMETA

10.1. Stranke mogu da pregledaju, te da traže fotokopiranje odnosno umnožavanje spisa predmeta kod kojih je postupak u toku, svaki radni dan osim 2 (dva) dana prije zakazanog ročišta, ukoliko bi se time ometala priprema suđenja.
10.2. Stranke su obavezne da podnesu zahtjev za razgledanje, fotokopiranje odnosno umnožavanje spisa. O vremenu i mjestu razgledanja spisa, stranka će biti blagovremeno obavještena.

10.3. Ostvarivanje prava na pristup informacijama pravnim i fizičkim licima obavlja se u skladu sa Zakonom o pristupu informacijama u BiH i Federaciji BiH i Vodičem o pristupu informacijama u ovom Sudu.

11.  DAVANJE  OBAVJEŠTENJA  STRANKAMA

11.1. Na ulazu u sudsku zgradu, nalazi se šalter za informacije. Zaposlenik koji radi na šalteru za informacije pruža tražene informacije strankama ili ih upućuje u odgovarajuću službu. Na šalteru za informacije nalaze se brošure namjenjene informisanju stranaka i građana.

11.2. Stranke i njihove zastupnike, punomoćnike i branioce, o stanju predmeta obavještavaju zaposleni u sudskoj pisarnici, na osnovu podataka iz spisa predmeta i CMS-sistema. Obavještenje se  ograničava na podatke o tome u kojoj se fazi postupka nalazi.
11.2. Zaposlenima u sudskoj pisarnici nije dozvoljen razgovor sa strankama o pravilnosti sudskih radnji, sudskih odluka kao i o vjerovatnom ishodu postupka.
11.3. Ako se spis ne nalazi u sudskoj pisarnici, a traženo obavještenje stranci se ne može dati uvidom u CMS-sistem, zaposlenik sudske pisarnice provjerava kod sudije kada može spis dostaviti u sudsku pisarnicu i obavještava stranku kada može ponovno doći radi dobivanja obavijesti o stanju spisa.

12.  FOTOGRAFISANJE,  AUDIO  I  VIDEO  SNIMANJE

12.1. Fotografisanje, audio i video snimanje u zgradi Suda može se obavljati samo po prethodno pribavljenom pisanom odobrenju predsjednika Suda.
12.2. Fotografisanje, audio i video snimanje na raspravi u cilju javnog prikazivanja snimka, obavlja se po odobenju predsjednika Suda, uz prethodno pribavljenu saglasnost sudije odnosno sudskog stručnog saradnika i pisanog pristanka stranaka i učesnika radnje koja se snima.
12.3. Fotografisanje, audio i video snimanje u sudnici nakon pribavljenog odobrenja, obavlja se pod nadzorom sudije odnosno sudskog stručnog saradnika, na način koji obezbjeđuje nesmetan tok suđenja i red u sudnici.
12.4. Akreditovanim predstavnicima medija dozvoljeno je unošenje opreme za fotografisanje i snimanje u sudsku zgradu. Akreditovani novinari, fotoreporteri i snimatelji, dužni su da prilikom fotografisanja, audio i video snimanja, vode računa da se time ne narušava lični integritet i privatnost lica koje se fotografiše ili snima.

12.5. U slučaju postupanja protivno pismenom odobrenju predsjednika Suda, Sudska policija, po pismenom nalogu sudije, privremeno će oduzeti od fotografa ili snimatelja memorijsku karticu (ili drugi nosač memorije) na kojoj se nalazi fotografija ili snimak načinjen protivno datom odobrenju, o čemu se izdaje odgovarajuća potvrda, kao i  fotografa odnosno snimatelja udaljiti iz sudske zgrade. Oduzeti nosač memorije se dostavlja predsjedniku Suda, koji po pregledu sadržaja i sporne fotografije odnosno snimka naređuje IKT-tehničaru da istu obriše/uništi, nakon čega se nosač memorije vraća fotografu ili snimatelju, o čemu se takođe izdaje odgovarajuća potvrda.

13.  PRIJEM  STRANAKA

13.1. Sudije odnosno sudski stručni saradnik, primaju samo pozvane stranke u vrijeme koje je  određeno u pozivu. Sudije odnosno sudski stručni saradnik, primaju nepozvane stranke samo ako smatraju da bi radi davanja obavijesti u vezi sa predmetom koji ime je dodijeljen u rad, trebalo primiti i nepozvanu stranku jer bi to pridonijelo bržem i efikasnijem rješenju predmeta, pazeći pri tom da ne dovede u sumnju svoju nepristrasnost.
13.2. Prijem stranaka i drugih lica koja nisu pozvana pojedinačnim pozivom, vrši se u određeno vrijeme u okviru radnog vremena, i to:

-     kod Predsjednika Suda
– svakog ponedeljka od 08:30 do 11:30  

· kod Sekretar a Suda 
– svakim radnim danom od 08:00 do 14:00
· kod Šefa pisarnice         
– svakim radnim danom od 08:00 do 14:00
· u prijemnoj kancelariji    
– svakim radnim danom od 08:00 do 14:00
· u zemljišno-knjižnoj kancelariji – svakim radnim danom od 08:00 do 14:00
13.3. Stranke kojima je zbog udaljenosti ili zbog drugih važnih razloga otežan dolazak u Sud, primiće se i van vremena određenog prethodnom tačkom. Na isti način će se postupiti u hitnim i drugim opravdanim slučajevima.

14.  OVLAŠTENJA  SUDSKE  POLICIJE

14.1. Ovlaštenja Sudske policije Federacije BiH, ustrojstvo, sredstva za rad, prava i obaveze, kao i druga pitanja od značaja za rad i ustrojstvo sudske policije, propisani su Zakonom o sudskoj policiji Federacije BiH („Službene novine F BiH“ broj: 19/96 i 37/04).
14.2. U slučaju kršenja Kućnog reda od strane stranaka ili drugih lica koja pozvana ili nepozvana dolaze u Sud, Sudska policija će protiv prekršitelja primjeniti ona zakonska ovlaštenja koja će biti efikasna da se zaustavi svaki oblik nezakonitog ponašanja u sudskoj zgradi uz najblaže posljedice po osobu prema kojoj se primjenjuju ovlaštenja.
14.3.  Poslovi i zadaci Sudske policije u smislu Zakona o sudskoj policiji F BiH, uz primjenu zakonskih ovlaštenja su:
· osiguranje i pribavljanje potrebnih informacija,

· zaštita i osobna sigurnost sudija i drugih zaposlenika suda,
· zaštita zgrade suda,

· održavanje reda u sudnici,

· izvršenje sudskih naredbi za prinudno dovođenje optuženih osoba i svjedoka,

· sprovođenje osuđenih osoba u organ za izvršenje sankcija,

· izvršavanje naloga suda kojim se osigurava uspješnost vođenja odgovarajućeg sudskog postupka,

· pomoć ombudsmanima na njihov zahtjev,

· pomoć i asistencija tužilaštvu, kao i 

· obavljanje i drugih poslova određenih Zakonom.

14.4. Službenici Sudske policije ovlašteni su upotrijebiti sredstva prinude radi ostvarivanja zakonitog cilja, srazmjerno stepenu otpora osobe. Pod sredstvima prinude se podrazumjevaju:
1. vatreno oružje,

2. fizička snaga,

3. palica,

4. sredstva za vezivanje,

5. sredstva za onesposobljavanje (elektrošok i druga sredstva),

6. hemijska sredstva,

7. službeni psi,

8. sredstva za prisilno zaustavljanje vozila,

9. sredstva za prisilno zaustavljanje lica i

10. eksplozivne naprave.

Službenici Sudske policije će u konkretnim okolnostima upotrijebiti ono sredstvo prinude koje garantuje uspješno obavljanje službenog zadatka, uz najblaže posljedice po osobu prema kojoj se upotrebljava.

14.5. U prostorijama određenim za rad i boravak Sudske policije zabranjeno je zadržavanje sudskog osoblja, stranaka i drugih lica koja pozvana ili nepozvana dolaze u sud.

14.6. Po završenom radnom vremenu Sudska policija provjerava zajedničke prostorije i uređaje u zgradi u sigurnosnom smislu.
15.  ZAŠTITA  NA RADU

15.1. Sud se stara o stvaranju bezbjednih uslova za rad, primjenom različitih mjera zaštite od opasnosti po život i zdravlje zaposlenih, tako: 

· što se preduzimaju mjere za smanjenje rizika od mehaničkih pvreda, opasnog dejstva električne energije, opasnih materija, eksplozija i slično;

· što se hemijske fizičke i biloške štetnosti po zdravlje zaposlenih svode na dozvoljene granice;

· što se osposobljavaju zaposleni za bezbjedan rad na radnim mjestima i

· i što se organizuje stručno obavljanje poslova zaštite na radu. 

15.2. Mikroklima i osvjetljenje u sudskoj zgradi, mora biti u skladu sa propisanim           standardima.

15.3. U sudskoj zgradi zabranjeno je uskladištenje opasnih materija. 
15.4. Svim zaposlenim kao i drugim licima koja se nađu u sudskoj zgradi, u slučaju povrede          ili iznenadne bolesti, nužno je obezbjediti pružanje prve pomoći, a u slučaju požara,           havarije ili druge opasnosti vrši se njihovo spašavanje i evakuacija. Sud je dužan da            osposobi odgovarajući broj zaposlenih za pružanje prve pomoći, spasavanja i           evakuacije. 
15.5.  Zaposleni su dužni da:

- rade sa punom pažnjom radi bezbjednosti svog života i zdravlja kao i života i 
              zdravlja ostalih zaposlenih i stranaka, na koje njihov rad može da ima štetno 
  dejstvo;



- da se pridržavaju utvrđenih mjera zaštite na radu;

- da pravilno rukuju oruđem koje koriste u radu, opasnim materijama i 
   postupaju po uputstvu proizvođača za bezbjedan rad;

- da namjenski koriste sredstva i opremu lične zaštite, da pažljivo s njom 
  rukuju i da je održavaju u ispravnom stanju. 
16.  PROTIVPOŽARNA  ZAŠTITA
16.1. Radne prostorije, hoodnici i čekaonice za stranke, punomoćnike, zastupnike, branioca i posjetitelje moraju biti uredne i čiste te opremljene dovoljnim brojem protivpožarnih aparata. 
16.2. Sud provodi propisane i naložene mjere zaštite od požara, stara se o namjenskoj            upotrebi uređaja, opreme i sredstava za gašenje požara, osposobljenosti i obučenosti           zaposlenih u rukovanju opremom i sredstvima za gašenje požara, kao i njihovim           upoznavanjem sa opasnostima i postupcima  u slučaju požara.
16.3. Radi provođenja mjera zaštite od požara donosi se poseban pravilnik, a za provođenje           zadužen je zaposlenik kome je zaštite od požara stavljena u nadležnost.
16.4.  Uređaji, oprema i sredstva za gašenje požara ne smiju se nenamjenski koristiti.

16.5.  Oprema i sredstva za gašenje požara moraju biti uvijek dostupni i ne smiju biti ničim           zaklonjeni i zatrpani. 
16.6.  Zaposleni su dužni da u slučaju sumnje na požar odmah obavijeste zaposlenika koji            obavlja poslove zaštite od požara, i Sudsku policiju
17.  ODRŽAVANJE  ČISTOĆE

17.1. Za održavanje čistoće u prostorijama sudske zgrade, odgovarn je zaposlenik kome je           održavanje čistoće prosotrija u opisu radnog mjesta. 
17.2. Svaka radna prostorija i hodnici u sudskoj zgradi moraju imati korpu za smeće. 

17.3. Zaposleni su sudu su obavezni da svojim ponašanjem i djelima doprinose čistoći radnih          i zajedničkih prostorija. 
18.  ZAVRŠNE  ODREDBE

18.1.   Nepoštovanje od strane sudija i sudskog stručnog saradnika odredaba Kućnog reda koje    
          se odnose na radno vrijeme Suda, na ophođenje sa zaposlenim, strankama, njihovim 
          punomoćnicima i zastupnicima i drugim licima koja pozvana ili nepozvana dolaze u 
          Sud, predstavlja povredu etičkog kodeksa sudija. 
18.2.  Nepoštivanje od strane državnog službenika i namještenika odredaba Kućnog reda koje se odnose na radno vrijeme, na njihove obaveze u radu, odnosno prema ostalim zaposlenim u Sudu, strankama, njihovim punomoćnicima, zastupnicima i braniteljima i drugim licima koja pozvana ili nepozvana dolaze u Sud, predstavljaju povrede službene dužnosti iz radnog odnosa, u skladu sa zakonom.
18.3.   Nepoštivanje od strane građana odredaba Kućnog reda koje se odnose na njihovo           ponašanje prilikom boravka u sudskoj zgradi, odnosa prema sudijama i zaposlenim u           Sudu, sudskoj policiji, predstavlja povredu propisa o javnom redu i miru. 
18.4.   Svi zaposleni u Sudu obavezni su da se upoznaju sa sadržajem Kućnog reda. Odredbe           koje se odnose na lica koja pozvana ili nepozvana dolaze u Sud biće istaknu te na           oglasnoj tabli suda.
18.5.   Danom stupanja na snagu ovog Kućnog reda, prestaje važiti Pravilnik o kućnom redu             Općinskog suda Bosanska Krupa broj: 018-0-Su-08-000 073 od 12.03.2008.godine.

18.6.   Sastavni dio ovog Kućnog reda je Kodeks ponašanja zaposlenih u Općinskom sudu u Bosanskoj Krupi.

18.7.   Ovaj Kućni red stupa na snagu danom donošenja.

Broj: 018-0-Su-11-000 272





PREDSJEDNIK  SUDA
Dana, 12.decembra 2011.godine

